
Vendim i Këshillit të Mediave të Shkruara të Kosovës ndaj 

ankesës së Vlora Krasniqi kundër Indeksonline 

 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e dërguar nga 

Vlora Krasniqi kundër Indeksonline lidhur me publikimin e 

artikujve me tituj: “E dhimbshme: Ky është i ndjeri nga 

Prizreni, që u vra nga djali i tij!“ dhe “Ky është 30 vjeçari 

që vrau babain me thikë, në Prizren” dhe mori këtë: 

 

 

 

                      V E N D I M  

  

 

 

- Ankesa miratohet. 
 

 

 

 

 

 

 

 

 



 

 

A R S Y E T I M I 

 

Ankesa ka të bëjë me artikullin e publikuar në median online 

Indeksonline me titull “E dhimbshme: Ky është i ndjeri nga 

Prizreni, që u vra nga djali i tij!“ dhe “Ky është 30 vjeçari 

që vrau babain me thikë, në Prizren”, me pretendimin se dy 

artikujt kanë të bëjnë me shkelje të Kreut VII (Privatësia), 

e Kodit të Mediave të Shkruara.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të artikujve dhe shqyrtimit ankesës, KMShK gjen 

se ankesa është e bazuar. 

 

Gazeta në të dy rastet ka publikuar fotografitë e viktimës 

dhe kryesit të dyshuar për vrasje, e që interesi i publikut 

në rastin konkret nuk ekziston dhe se përmes publikimit të 

fotografisë së tillë mund të konsiderohet që është bërë 

ndërhyrje në jetën e personave që nuk kanë interes publik.  

 

Mediat duhet të jenë shumë të kujdesshme në rastet të tilla 

kur ka vrasje të rënda aq më tepër të nxjerrin fotografitë e 

viktimës dhe kryesit të dyshuar për vrasjen. Për më tepër 

media duhet të jetë akoma më e kujdesshme në raportim në 

rastet kur dyshohet që krimi është kryer brenda familjes. 

 

Andaj, KMShK gjen se ka shkelje të Kreut VII (Privatësia), e 

Kodit të Mediave të Shkruara.  

 

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


